
ከምቲ ኣብ ናይ ሎሚ ወንጌል ዝተነበልና፡ ኢየሱስ ብምስላ 
ናይቶም ናብ ምሳሕ ዝተጸወዑ እሞ ዝበለጸ መንበር ዝሓረዩ 
ገቢሩ፡ ብቀሊልን ንጹርን ቋንቋ ብዛዕባ ትሕትናን ምቕባል ጋሻን 
ይምህረና። "ምሳሕ እንተገበርካስ ድኻታትን ቆራያትን 
ሓንካሳትን ዕዉራትን ድኣ ጸውዕ። ዚፈድዩኻ የብሎምን እሞ 
ብፁዕ ክትከውን፡ ብትንሣኤ ጻድቃን’ውን ክትፍደዮ ኢኻ" 
ይብለና። 
ቅዱስ ሎዶቪኮ ፓቮኒ ከኣ ነዚ "እቲ ርእሱ ዜልዕል ኩሉ ክዋረድ 
እዩ፡ እቲ ርእሱ ዜትሕት ግና ክኸብር እዩ" ዚብል ቃል 
መድኃኒና ተኸቲሎም፡ ነዛ መለኮታዊት ኃይሊ ትሕትና ለቢሶም 
ስለዝተጓዕዙ ኢዮም ናብ ቅድስና በጺሖም። ትሕትና ከኣ 
ሓቅነት፡ እግዚኣብሔር መን ምዃኑ፡ ንስኻ’ውን መን ምዃንካ 
ምፍላጥ፡ ቦታኻ ምሓዝ፡ ዘይኮንካዮ ኮይነዮ፡ ንዘይትፈልጦ 
እፈልጦ ከይበልካ ብትሕትና፡ ብቅንዕና ብሓቅነት ምንባር ኢዩ 
ኢሎም። 
 

ብፁዕ ሊቀጳጳስ ቀጺሎም፡ ነቲ ቅዱስ ፓቮኒ ጸሓፊ ጳጳስ፡ ድሕሪኡ ከኣ 
ነቶም ስራሕ ዝሰኣኑ፡ ዝተረስዑ ድኻታት መንእሰያት ስራሕ፡ ሞያ 
ከምዘጥርዩ ብምግባር፡ ማሕበር ብምምስራት ዝገበርዎ ለጋስ 
ኣገልግሎት ጠቒሶም፡ ቅዱስ ምስ ተበሃሉ ናይ ሓደ ማሕበር ዘይኮኑስ 
ናይ ኮላትና ስለዝኾኑ፡ ኣብኦም መንፈሳውነትና ከነዕብን ኣማላድነቶም 
ክንልምንን ኣተባቢዖም። ንሓደስቲ ካህናትን ንማሕበር ፓቮናውያንን 
ከኣ ካህን ካብ መንጎ ሕዝቢ ተመሪጹ፡ ንሕዝቢ ከገልግል ዝተጸወዐ 
ሰለዝኾነ፡ክህነት ብትሕትና ንሕዝቢ ከተገልግል ዝወሃብ ጸጋ ኣምላኽ 
ኢዩ። ስለዚ ንተልእኮ ቅዱስ ሎዶቪኮ ፓቮኒ ንድኻታትን ንዝተረሰዑን 
ብምእላይ፡ ወንጌል ብምብሳር ብትሕትና ኣብ ግብሪ ከተውዕሉዎን 
ኣሰሮም ተኸቲልኩም ቅዱሳን ክትኮኑን ይግባእ፡ ቢሎም መልእኽቶም 
ኣመሓላሊፎም። ንወለድን ንማሕበርን እንቋዕ እዚ ኣርኣየኩም፡ 
ምእመናን ከኣ ንሓደስቲ ካህናት ብጸሎት ንደግፎም ብምባል 
ስብከቶም ዛዚሞም። 
 

           
         
          
       ሓ ዘ ን — ኣ ብ 
ቤተክርስትያን 

 

ዕረፍቲ ክልተ 
መንእሰያት ደናግል 

ካፑቺነ  
 

 

ቀዳም 29 ጥቅምቲ 2016 ዓ.ም 
ናይ ንግሆ ካብ ሰገነይቲ ናብ 
ኣሥመራ ትጐዓዝ ዝነበረት 
ኣውቶቡስ ስለዝጸደፈት 
ብዘጋጠመ ከቢድ ሓደጋ 19 ሰባት 
ከምዝሞቱ ዝፍለጥ ኮይኑ፡ ኣብታ 

ኣውቶቡስ ዝነበራ ክልተ ደናግል ካፑቺነ ናይ እናቴ ፍራንቸስካ ሩባቶ፣ 
እናቴ ፎርቱና ነጋስን እናቴ ማሬታ እስማዒልን ኣብ ሰዊት ዕደመአን 
ናብ ዘለዓለማዊ ዕረፍቲ ሓሊፈን። እዘን ካብ ናይ  ቦታአን ሰገነይቲ ናብ 
ናይ ማሕበር ኣኼባ ነ’ሥመራ ዝጎዓዛ ዝነበራ ሕሩያት ደናግል ኣብ 
ከባቢ ጉዋ  ኣሥመራ ክኣትዋ 14 ኪሎሜተር ምስ ተረፈን እየን፥ 
ምድራዊ መገሽአን ኣቋሪጸን ናብ ዘለዓለማዊ መገሽአን፥ ክንዲ ናብ 
ምድራዊ ቤተን ከኣ  ናብ ዘለዓለማዊ ቤተን  ዝተሳገራ።  
 
ረሳኤን ካብ ሆስፒታል ናብ ዓቢይ ገዳመን ትራቨሎ ምስ መጻ፡ ናይቲ 
ሐደጋ ፍጻሜን ወረ ዕረፍተንን ዝሰምዐ ቤተክህነትን ምእመናንን ኩሉ 
ሓዘኑ ንኽገልጽ፡ ናብቲ ማሕበር ወሓዘ፡ ምሉእ ምሸት ከኣ ጸሎት 
ፍትሓትን መቁጸርያን ክግበር ኣምስዩን ሓዲሩን። 
 
ሰንበት 30 ጥቅምቲ 2016 ንግሆ’ውን ብዙሕ ሕዝቢ ዝተሳተፎ 
መስዋዕተ ቅዳሴን ጸሎት ፍትሓትን ዓሪጉ። ሰራዒ ካህን ኣባ 
ክፍለማርያም ገብረሚካኤል ድማ “መደብ ኣምላኽን ፍቓዱን 
ክንርድኦ ኣይንኽእልን ኢና፡ ንኩሉ ብዓይኒ እምነት ርኢና ኢና 
ክንጸናናዕ ዘሎና” ኢሎም። ሰዓት ኣርባዕተ ድሕሪ ቀትሪ ከኣ ብፁዓን 
ጳጳሳት፡ ሊቀ ጳጳስ ኣቡነ መንግሥተኣብ ተስፋማርያም፡ ብፁዕ ኣቡነ 
ቶማስ ዑስማን፡ ብፁዕ ኣቡነ  ፍቕረ ማርያም ሓጎስ፡ ወኪል ብፁዕ ኣቡነ 
ኪዳነ የዕብዮ፡ ኣባ ዑቕባጋብር ወልደጊዮርጊስ ወለድን ቤተሰብን፡ 

ብዙሓት ውሉደ ክህነትን ደናግል ኩለን ማሕበራትን ምእመናንን 
ብብዝሒ ኣብ ዝተሳተፍሉ፡ ኣብ መካነ መቃብር ጸጸራት ሓመድ ኣዳም 
ለቢሰን። 
 
ኩሉ እቲ ናይ ስርዓተ ቀብሪ ጸሎታት ምስ ተፈጸመ ብፁዕ ሊቀጳጳስ 
ኣቡነ መንግሥተኣብ ኣብ ዘስምዕዎ ቃለ እግዚኣብሔር፡ ዕረፍቲ እዘን 
ኣሕዋትናን ደቅናን ኣብ መገሻ ከለኹ ኣብ ናይሮቢ ኢየ ሰሚዐ፡ ካብ 
ዝሰምዕ ዕስራ ሰዓት ገይረ፡ ንኣይ’ውን ደቀይ ተመሃሮይ ስለዝኾና 
ብሓቂ ሰንቢደን ሓዚነን። ኣብዚ እዋን እዚ ከም ሰብ ንብሎ 
ይጨንቀና፥ ብዘይካ ፍቃድካ ይኹን ዝበሃል የብልናን። እንተኾነ ከም 
ኣመንቲ እዘን ደቅና ሕይወተን ንኣምላኽ ዘወፈያ፥ ንኣኡ ከገልግላ 
ዝጓየያ ዝነበራ ስለዝኾና፡ 
ኣምላኽ ሓሪወን ሓሊፈን 
ኣለዋ። እዚ ከምዚ ዝበለ ፍጻሜ 
ግን ንኣና ነዞም  ኣብ ዋኒንና 
ተዋሒጥና ንኣምላኽ ምስማዕ 
ሲኢንና ዘሎና ዓቢይ ትምህርቲ 
ስለዝኾነ ብኽያትን ኣውያትን፡ 
ብኽያትን ኣውያትን 
ስለዘምጽእ፡ ብኽያት ገዲፍና 
ክንምህለል ይሓይሽ። እዚ በዳሂ 
ኩነታት ንኣና እምነትና፡ 
ተስፋናን ፍቕርናን ከነበራብር 
ዓቢይ መጸዋዕታ ኢዩ ኢሎም። 
ንኩልና ብፍላይ ከኣ ንማሕበር 
ደናግል ካፑቺነን ወለድን ከኣ 
ጽንዓት ይሃብኩም ብምባል 
ኣጸናኒዖም።  
 
ሲዒቡ ሓጺር ታሪኽ ሕይወተን ብእናቴ ለተክርስቶስ ዑቕባኢየሱስ 
ተነቢቡ።ፍሉይ መለልይኣን  ንሚስጢራት ብዕምቆትን ብርዲኢትን 
ዝቕበላ፣ ብመንፈሳውነተን ኣዝየን ንኡዳት፣ ኣብ ማሕበራዊ 
ሕይወተን ምስጉናት፣ ኣብ ኣገልግሎት ጥንቁቃትን ትጉሃትን፡ 
ሓቕነትን ቅንዕናን ዝፈትዋ፡“ምድራዊ ሕይወትና ሓጺር እዩ ልብና 
ሕጂ ንእግዚኣብሔር እንተ ዘይሂብናዮ መኣስ ደኣ ከነወፍዮ ንጽበ” 
ዝብል መልእኽቲ ኣዴአን ብጽዕቲ ፍራንቸስካ ናተን ብምግባር፡ 
“ምድራዊ ሕይወተይ ሓጺር ምዃኑ ተረዲኤ ናብ ዘለኣለማዊ ሕይወት 
ከብጽሓኒ ዝኽእል ሕይወት መሪጸ ኣሎኹ” እናበላ ንመብጽዓ ውፉይ 
ሕይወተን ብዓቢይ ሓጎስ ዝፈለማ ምንባረን ብሰፊሑ ኣብ ቀብረን 
ተገሊጹ። 
 
 
 

 1 

 

1 

ጥቕምቲ  2016 –.M.Ê ypM cÿ.105 ካቶሊካዊ ቤትጽሕፈት ርእሰ ኤጳርቅና ኣሥመራ  (Catholic Secretariat – Archeparchy)  

“መሓርቲ ከም እግዚኣብሔር ኣቦ” 
 

ዓመት ኢዮቤል ምሕረት 
(08 ታሕሣሥ 2015 ክሳዕ 20 ሕዳር 2016) 

 

 

 
 

“እግዚኣብሔር ሠናይ እዩ እሞ 
ኣመስግንዎ  

ምሕረቱ ንዘልዓለም”። 
(መዝ.136፣1) 

 

     ንግደት ማሕበር ውፉያት ደቂ ኣንስትዮ                              
 

        ኤርትራ (ማውደኤ) 
Association of consecrated women of Eri-

trea                 (ACWE) 
ማሕበር ውፉያት ደቂ ኣንስትዮ ኤርትራ፣                          
08 ጥቅምቲ 2016 ብምኽንያት ዓመተ፣ምሕረት፣ ንግደት   
ንርእሰ ኣድባራት ኪዳነ ምሕረት ኣሥመራ ገይረን።ኣባላት 
ናይ ኩለን ማሕበራት (ደናግልን ተመከርትን)  ካብ  ሰዓት 
7፣00 ናይ ምትእክኻብ መደብ እኳ እንተነበረ ንፍሉይ ህያብን 
በረኸትን እዚ ዓመት  ምሕረትን ፍቕርን እግዚኣብሔር 
ንምስትንታን ብዓቢይን ውዕውዑን መንፈሳውነት ካብ 6፣30 
ቅ.ቀ ንቐጽሪ ኪዳነምሕረት ክውሕዛ ተረኽባ። ድሕሪ'ዚ ብፁዕ 
ኣቡነ መንግሥተኣብ ተስፋማርያም ሊቀጳጳሳት ዘበኤርትራ 
እንቛዕ ብደሓን መጻእክን ድሕሪ ምባል  መንፈሳዊ ትርጉም 
ንግደት ድሕሪ ገሊጾም ካብ መዝ.136...ምሕረቱ ንዘለኣለም 
ኢዩ...ተጸልዩ ብድሕሪኡ ብፁዕ ሊቀጳጳስ መስቀል እናኣሳለሙ 
ብማዕጾ ምሕረት ብምታው ናይ ዕለቱ መደባት ብጸሎታት 
መለኮታዊ ምሕረትን  ጸሎተ መቁጸርያን ዝቀጸለ መደባት 
ብዓሚቕ  ኣስተንትኖ ንምሕረት እግዚኣብሔር ምምስጋንን 
ምልማንን ልኡኻት ምሕረት ክንኸውን ጸጋኡ ከብዝሓልናን 
ምእንቲ ኩሉ ጸሎት ዘድልዮ ኩነታትናን ግዜናን፣ መራሕቲ 
ቤተክርስትያንን ሃገርናን ዓለምናንን ጸሊየንን ለሚነንን፣ 
ከም'ውን ካብ ሰዓት 8፣30 ዝጀመረ ብሓሙሽተ ውፉያት 
ካህናት ልኡኻት ምሕረት ብምስጢረ ኑዛዜ ዳግማይ 
ምውላድን ሕዳሴን ዝህብ ምስጢር ጸጋ ተቐቢለን፣፣ 

 ልክዕ ሰዓት 9፣30 ቅ.ቀ ብፁዕ ሊቀጳጳስ ኣቡነ መንግሥተኣብ 
ተስፋማርያም፣ ኢየሱስ ብርእሱ ብቓሉ ብሕይወቱ፣ ምሕረት 
ኣምላኽ ገሊጹልና...መንግስቲ ኣምላኽ ቀሪባ ኢያ 
ተነስሑ...እግዚኣብሔር ቀረባኹምዩ'ሞ ቅረብዎ። ንስሓን 
እምነትን ቅድመ ኩነት ናይ ድሕነትን ምሕረትን ኢየን፣ 
ኢየሱስ  ብሥራት ጥዑም ዜና ኣምላኽ ሰቢኹልና ምስ 
እግዚኣብሔር ክንራኸብ ልብና ክነጽሕ የድሊ። ተማሒርና 
ምሕረት ክንህብ ክንምስክር ኢና ተጸዊዕና ዝብል  መእተዊ 
ድሕሪ ምግባር፤ ካብ ወንጌል ዮሓንስ 4፣1-ፍጻሜ ከነስተንትን 
ብምዕዳም፣ ብፍላይ ብዛዕባ  ዝርርብ ኢየሱስን እታ ሳምራዊት 
ሰበይትን ዓሚቑን ሃናጽን ዝኾነ ትምህርቲ ኣካፊሎሙና። 
ብፁዕ ኣቦና እዚ ርክብ'ዚ ማለት ኢየሱስን ሳምራዊት ሰበይትን 
ኣብ ኣርባዕተ ብምኽፋል ገሊጾሞ፣- 
 

መጀመርያ ኣብቲ ዔላ...ኣፍኣዊ (ማይ ኣስትይኒ) ህያብ 
ኣምላኽን እቲ ማይ ኣስትይኒ ዝብለኪ  ዘሎ መን ምዃኑ 
እንተትፈልጢ...መንነት ኢየሱስ ሓቲታ ታሪኻ'ውን  
ኣዘንትያትሉ...።ጎይታይ...ካብቲ ማይ ሃበኒ ...ተራ ሰብ ከም 
ዘይኮነ ክትሓስብን ክትርዳእን ጀሚራ...ሰብኣያ ክትጽውዕ 
ይሓታ፣ ብቕንዕና ልባ ትኸፍት፣ ኣብ ዓሚቕ ምብህሃል 
ትኣቱ፣ ኢየሱስ ሓቀኛ ኣምልኾ ብልቢ ምዃኑ 

ይ ገ ል ጸ ላ ። ዕ ት ሮ ኣ  ሓ ዲ ጋ  ከ ተ በ ሥ ር  ን ዓ ዳ 
ትምለስ...ትምስክር...ዕትሮ ምግዳፍ ወንጌል ምስባኽ 
ይጽናሓለይ ዘይብሃል ህጹጽ ነገር ምዃኑ የምህረና።ንዑ ርኣዩ 
ትብሎም።እቶም ሰማዕቲ ወይ ሕዝቢ ናብ ኢየሱስ መጺኦም 
ኣሚኖም እታ ሰበይቲ ወይ ንሳ ዝሃበቶም ብሥራት ናቶም 
ገይሮሞ፣...ብልዒ ኢየሱስ ፍቓድ ኣቦኡ ምፍጻም ምዃኑ 
ይገልጸሎም።ጉዕዞ ምሕረት  ከምዚ ኢዩ፣-ንቓል 
እግዚኣብሔር ደጊምና ከነስተማቕሮ፣ ክነብሮ ክንምስክሮ 
ኣሎና።  

ኣብ ሕይወትና በቲ ልሙድ ዝኾነ ነገራት ደው ክንብል 
ዘይኮነስ ከነዕምቆ ከነበስሮ ኢዩ ዘሎና። ንልሙድ ከም ልሙድ 
ምንባር ከቢድ ጸገም ኢዩ ዘምጽእ፣ ውፉይ ሕይወት ቀጻሊ 
ሕዳሴን ዕቤትን ዝሓትት ብሉጽ ሕይወት ኢዩ። ጽምኣትና 

ድኻምና...ተኣሚንና ናብ ክርስቶስ ክንቀርብ የድልየና።   
 
 
 
 
 
 
 

ከም ውፍያት ኪዳን ዝኣቶናሉ ሰብኣይ  የብልናን፣ እንተኾነ 
ግን ዝተፈላለዩ ዝውንኑና ነገራት ሰብኡት ክህልውና 
ስለዝኽእሉ ክንፈልጦም ይግባእ ፣ ትዕቢት ርእሰ ምክልኻል 
(ሸውዓተ ኣርእስቲ ሓጢኣት፣...)ብምቅጻል ብፁዕ ሊቀጳጳስ 
ሰብኣይ ማለት ኣብ ብሉይ ኪዳን ጎይታ/ወናኒ ኢዩ ዘመልክት 
ስለዚ ነዚኣቶም ማለት ኣርእስቲ ሓጥያት ዝኾኑ በቶም 
ሸውዓተ ሃብታት መንፈስ ቅዱስ ክንትክኦም ይግባእ። ብዙሕ 
ግዜ ምሕረት ክበሃል ከሎ ምሕረት ክንረክብ ኢዩ ርዲእትና 
ምሕረት ግን ንሕና ክንምሕር እንከሎና ኢዩ ምልኣት 
ዝረክብ። ስለዚ ቀዳማይ ስብከትና ተግባራዊ ምክፋል ምሕረት 
ኢዩ። እታ ሰበይቲ ምሕረት ኢያ ሰቢኻ፣ ንሕና ከኣ ዕለት 
መጸ ንኢየሱስ ክንረክብ ከነፍቅር ክንራኸብ እሞ ነቲ 
ዝጠዓምናዮ ከነካፍል ትሑዛት ኢና፣፣ ሓቀኛ ንሰሓ ለውጢ 
እንተዘየምጺኡ ትርጉም የብሉን።እዛ ሳምራዊት ሰበይቲ በዚ 
ከምዚ ንስሓ ኢያ ሱር መሰረት ሕይወታ ተነቃቂሑ ተተንኪፋ 

ጀርመን ኣብ ዝጸንሕሉ፣ ኣብ ዕለት በዓል ቅ. የሓንስ ኣብ 
ፍራንክፈርት ኣብኡ ንዝርከቡ ብዙሓት ምእመናን ዘስርዓተ ግዕዝ 
ኣብ ዘዕረጉዎ መስዋዕቲ ቅዳሴ “ሕወይት    ምረጹ” ንዝብል ናይ ሎም 
ዘመን ናይ በዓል ቅ.ዮሓንስ ጽማቕ መልእክቶም 
ኣመሓላሊፎምሎም። 
 

መገሻኦም ቀጺሎም ኣብ ሮማ ኣብ ዝጸንሑለን መዓልታት ከኣ 
ኣብተን ከበጽሕወን ዝነበሮም ኣብያተ ጽሕፈት ድሕሪ በጺሖም፣ 
ብ25 መስከረም ናብ በርጋሞ ብምኻድ ኣብ ዓመታዊ ዝኽረ በዓል 
ቅ.ማርያም ዘቅ. ሮዛርዮም ብምስታፍ ኣብቲ ብስርዓተ ላቲን ዝዓረገ 
መስዋዕተ  ቅዳሴን ዑደትን ብምስታፍ ንነጋድያን ካብ ሉቃስ 
ምዕራፍ ሓደ ንእግዝትነማርያም ዝምልከት ናይ ዕለቱ ቃል 
እግዚኣብሔር ኣስሚዖም። 
 

29 መስከረም ካብ ሸውዓተ ሃገራት ኤውሮጳ ዝመጹ 170 ዝኾኑ 
መንእሰያትን ዓበይትን ኤርትራውያን ካቶሊካውያን ምእመናን 
ዘስርዓተ ግዕዝ ብቆምሳቶም ተሰንዮም ንሮማ ንምንጋድ መጺኦም 
ኣብ ሱባኤ ዊዒሎም። ንጽባሒቱ ብማዕጾ ምሕረት ንምእታው ካብ 
ካቴድራል ቅ.ኣንጅሎ ናይ ሓደ ኪ.ሜ ጉዕዞ እግሪ ኣብ ዝገበርሉ 
ንብፁዕ ሊቀጳጳስ ስለዝዓደምዎም መስቀል ኤዮቤል ኣምሪሖም 
ብማዕጾ ምሕረት ናብ ቤተክርስትያን ቅ.ጴጥሮስ ኣትዮም ቡራኬ 
ሂቦም። 
 

ንጽባሒቱ ሰንበት 2 ጥቅምቲ ኣብቲ ታሪኻዊ ቦታ ቫቲካን 
ቤተክርስትያን ቅ.እስጢፋኖስ ዘሓበሻ (ቀደም ነጋድያን ካብ ሃገርና 
ዘዕርፈሉ ዝነበሩ ቅዱስ ቦታ) ንነጋድያን ኣብ ዘዕረጉዎ መስዋዕተ 
ቅዳሴ ፣ኣብ ስብከቶም እዋን መስቀል፣ ብምንባሩ ናይ መስቀል 
ንባባት ተጠቒሞም ናይ መስቀልን ንግደትን ምስጢር ብሰፊሑ 
ገሊጾም።መስቀል፣ድሕነት፣ተስፋ፣ጽንዓት ኢዩ።መስቀል ምሓዝ 
ትእምርተ መስቀል ምግባር ከኩርዓና እምበር ከስክፈና፣ ከሕፍረና 
የብሉን ።ኣብዚ ምድራዊ ጉዕዞና ብዙሕ ፈተናታት ዓለማዊ መንፈስ 
ከሰሓሕተና ይርከብ’ዩ።ንግደትና ንለውጢ ሕይወት ፣ንዝሓሸ 
ሕይወት ክመርሓና ኣለዎ።ንግደትና፣ ንግደት ኢዮርሳሌም 
ይግበረልና እንኪብሉ ኣስዒቦም ከኣ ካህናትኩም ኣኽብሩ፣ ንካህናቱ 
ዘየኽብር ንእምነቱ ኢዩ ዘናሹ ዘሎ። ካህናት ከኣ ንመጓሳኹም 
ተኸናከኑ፣ድለይወን ሰዓብወን ኢሎም ሚዒዶም። ብፁዕ ሊቀጳጳስ 
ካብቲ ኣትሪሮም ዝተዛረብሉ ጉዳይ ሕብረት ኢዩ።ሕብረት ወሳኒ 
ኢዩ። ሓቢርኩም ካህናትኩም ከተሕድሩ ክተኽእሉ የድሊ።  
 

ንሓዋሩ ኣብ ኣመሪካ  ሓደ ፦ኣብ ኤውሮጳ ከኣ ሓደ ሰበኻ ኪቐውም 
ጳጳስ ክስየመልና ንቤተክርስትያን ክንሓትት እንተኾይኑ ዓቕሚ 
ክህልወና ርእስና ከነመሓድር ፣ርእስና ክንክእል የድልየና። 
ምፍልላይ ከነርሕቅ ይግባእ። ቤተክርስትያን ሓንቲ እያ፣ ሕብረትና 
ክንሕሉ ኣሎና። ምፍልላይ መንፈስ ናይ ሰይጣን ኢዩ። ሰይጣን 
ትርጉሙ መስሓቲ ማለት ኢዩ። ካልኣይ ስሙ ከኣ ዲያብሎስ ዘሪጋ 
ማለት ኢዩ። ስለዚ ክፈላልየና ዝመጽእ ናይ  ስይጣን ስራሕ ስለ 
ዝኾነ ከነስተውዕለሉ ኣሎና፣ ብምባል ኣባታዊ ቃሎም 
ኣስሚዖምዎም። 
 

ኣብዚ መደብ’ዚ ፍሉይ ወኪል ናይታ ንምስራቃውያን ኣብያተ 
ክርስትያን እትሓሊ ክፍሊ ቅድስቲ መንበር ሊቀጳጳስ ሲልል ፋሲል 
ተሳቲፎም ሰላምታ ድሕሪ ኣቕሪቦም ብወገኖም’ውን፣ እዚ ቦታ’ዚ 
በቦታትኩም ቅዳሴን ንግደትን ዝተፈጸመሉ ቦታ ብምዃኑ 
ንስኻትኩም’ውን ከም’ዚ ኢልኩም ብስምረት ናብዚ ቅዱስ 
ደብሪ’ዚ ክትነግዱ ከለኩም ብሓቂ ዘሐጉስ ኢዩ። ንግደት ማለት 
ናብ ድሕነት ዘብጽሕ ጉዕዞ ማለት ኢዩ።  

ኣብ ጉዕዞ ንበይንካ ኣይኮንካን ትጐዓዝ፣ ምስ ካልኦት ኢኻ ትጐዓዝ፣ 
ኣብኡ ከኣ ማሕበራዊ ሕይወት ተማዕብል፣ ብምባል ሓጎሶም 
ኣካፊሎም።ብፁዕ ሊቀጳጳስ ኣቡነ መንግሥተኣብ ድሕሪ‘ዚ ናይ 
ንግደት መደብ ፣ዝተረፎም መደባት ስርሖም ኣሳሊጦም ብ5 
ጥቅምቲ ኣሥመራ ብሰላም ተመሊሶም።  

ከምኡ’ውን ብፁዕ ሊቀጳጳስ ብተመሳሳሊ መንገዲ ካብ 22 ክሳዕ 30 
ጥቕምቲ 2016 ዓ.ም ናብ ናይሮቢ-  ኬንያ ኣብ ዝገበርዎ ሓዋርያዊ 
መገሻ፣ እቲ ዝኣተውሉ ንግሆ ኣብ ኬንያ  ዝርከቡ ምእመናን 
ዘስርዓተ ግዕዝ መስዋዕተ ቅዳሴ ኣዕሪጐም። ኣብ ስብከቶም ከኣ ዕለቱ 
ዓመታዊ በዓል ቅ.ሚካኤልን  ዕለተ ስብከተ ወንጌልን ዝዝከረሉ 
ብምንባሩ፥ ንባባት ናይ ቅ.ሚካኤልን ናይ ስብከተ ወንጌልን 
ተጠቂሞም፤ኣብ ዕለተ ስብከተ ወንጌል ጸሎት ምእንቲ እቶም ናብ 
ስብከተ ወንጌል ተዋፊሮም ዘለውን  ምእንቲ ጸዋዕታ ሓደስቲ ሰበኽቲ 
ወንጌልን ከም  ዝግበር፣ ሞባእ ተኣኪቡ ናብ ቅ.መንበር ከም ዝለኣኽ 
ኣዘኻኪሮምዎምን ኣተባቢዖምዎምን እቶም ምእመናን ‘ውን ከም 

ብእምነት መስኪራ፣ ብምባል ብፁዕ ሊቀጳጳስ ኣቡነ 
መንግሥተኣብ ሓሚቕ ሓሳባት ኣካፊሎም፣ ጭሮሖ ዓመተ 
ምሕረት " መሓርቲ ከም እግዚኣብሔር ኣቦ ኢዩ ዝብል ኣብቲ 
ስእሊ ጐይታና ኢየሱስ ክርስቶስ ንሰብ ሓንጊሩ ዓይኒ ናይቲ 
ዝሓንገሮ ሰብን ኢየሱስን ተላጊቡ...ኢየሱስ ብዓይኒ ኣዳም 
ይርኢ ከም ዘሎ ብምዝኽኻር ንኩለን ተሳተፍቲ ኣባታዊ 
ማዕዳኦምን ቡራኬን ድሕሪ ሂቦም፣ ምሕረት እግዚኣብሔር 
ጢዒምና ሰበኽቲ ኣብጻሕቲ ወይ ልኡኻት ምሕረትን 
ርሕራሔን ክንከውን ተላብዮም፣፣  
 

ድሕሪ ሓጺር ናይ ጽሞና ግዜ ከኣ ብክልተ ካህናት ኣባ ኮኾበን 
ኣባ ኣሚነን ምስ ክልተ ተማሃርቲ ዓቢ ዘርኣክህነትን ኣብቲ 
ቀዳማይ ጸሎትናን ምስጋናንን ዝኾነ መስዋዕቲ ቅዳሴ ልክዕ 
ሰዓት 10፣30 ቅ.ቀ ተጀሚሩ ንባባት ካብ ወንጌል ሉቃስ 10፣25-
37 ድሕሪ ተነቢቡ ኣስተንትኖ ቃል ኣምላኽ ኣስሚዖም፣ ሰራዒ 
ካህን ኣባ ኮኾበ  ከምቲ ኣቀድም ኣቢልና ዝሰማዕናዮ ሎሚ 
ብዛዕባ ክልተ ሳምራውያን ከነስተንትን መንፈስ ቅዱስ መሪሑና 
ኣሎ፣፣ ሕያዋይ ሳምራዊ ፍቕሪ እግዚኣብሔር ኣብ ልብና ኣብ 
ሕይወትና ክነብር ዝገለጸልና ኢዩ ኢሎም፣፣  
 

 

ቀጺሎም ተግባራዊ ፍቕሪ፣ ምሕረት ምንባር ሕመረት 
ጸዋዕታና ኢዩ፣ እቲ ዝወደቀ ሰብኣይ ካብ ካልኦት ርሕራሔን 
ድንጋጸን ተጸብዩ እንተኾነ ግን ረጊጾሞ ሓሊፎም፣ እቲ 
ሳምራዊ ግን ደንገጸሉን ኣልዓሎን ኩሉ ገበረሉን፣፣ እቶም 
ረጊጾሞ ዝሓለፉ ካህንን ሌዋውን ኣብ ሕግን ስርዓትን ፍርሕን 
ተደሪቶም ተሪፎም ሳምራዊ ግን ኣልዓሎ፣፣ እቲ ሳምራዊ 
ግምት ዘይወሃቦ ፍንፉን ዓሌት መሳርሒ ምሕረትን ፍቕርን 
እግዚኣብሔር ኮይኑ ፍቕሪ ዶብ ከም ዘይብሉ መስኪሩ፣ ብጻይ 
ዝበሃል ከምቲ ሰባት ክገብርሉ ዝደሊ ዝገብር ሰብ ኢዩ፣፣ 
ቀጺሎም ኣባቴ ኣብ ገዛእ ርእስና ክንምለስ ኣተሓሳሲቦምናን 
ኣዘኻኺሮምናን ሎሚ ኣነ ነዚ ይነብሮ'ዶ ? ኣነ ናይ ኣሓተይ 
ሕያወይቲ  ሳምራዊት ድየ ? ንሕና እንሰብኮ እንተዘይነበርናዮ 
ፈሪሳውነት ኢዩ፣ ኣብ ስብከትና፣ ሕይወትና እንህቦ ምስክርነት 
ኣገዳሲ ኢዩ ፍቕሪ፣ ምሕረት፣ ካባና ክጅመር የድሊ፣፣  
 
,, 

ክንምሕር እንታይ የድልየና? ብዙሕ ግዜ ንምሕረት ምስ 
ፍትሒ ከነነጻጽሮ ንርከብ'ሞ ምምሓር ይጽግመና፣ እቲ ሳምራዊ 
ነቲ ውጹዕ መን ከምዚ ጌሩካ ኣይበሎን፣ ካብ ንፍትሒ 
ንምሕረት ኢዩ ኣቀዲሙ፣፣ ፍትሒ ምቕዳም ናብ ምሕረት 
ኣየምርሕን ኢዩ፣፣ ምሕረት ነቐድም'ሞ  ፍትሒ ከኣ ይስዕብ 
ብምባል ግሩም ዝኾነ ናይ ዕለቱ ቃል እግዚኣብሔር ብዘነቓቅሕ 
መንፈስ ኣካፊሎም፣፣ ድሕሪ መስዋዕቲ ቅዳሴ ብናይ ምስጋና 
ጸሎትን መዝሙርን ብዝተሓደሰ መንፈስ ፍጻሜ ናይ ዕለቱ 
መደባት ኮነ፣፣     

                          እናቴ ሮማ ገብረመድህን (ደ.ሕ.ሳ) 
 
 

              ቅብኣተ ሜሮን  
 

      ኣብ ርእሰ ኣድባራት ኪዳነ ምሕረት  
 
 

ብፁዕ ሊቀጳጳስ ኣቡነ መንግሥተኣብ ተስፋማርያም፣ ሰንበት 09 
ጥቅምቲ 2016 ዓ.ም ኣብ  ርእሰ ኣድባራት  ኪዳነ ምሕረት ኣሥመራ 
ን127 ቆልዑ ጸጋ ቅብኣት መንፈስ ቅዱስ ሂቦም። ነቶም ሜሮን 
ዝተቕብኡ ቆልዑ ከኣ ትምህርተ ክርስቶስ ክሳዕ ክንደይ ከምዝበሰሉ 
ንምርግጋጽ ከምቲ ወትሩ ኣብ ቅብኣት ሜሮን ዝገብርዎ ሕቶታት 
ኣቕሪቦምሎም። ኣጆኹም ቀጽልዎ ትምህርክርስቶስ ኣይውዳእን’ዩ 
ቢሎም ከኣ ኣተባቢዖምዎም። ንወለዲ ከኣ ነዞም ደቅና ዘድሊ ኩስኮስ 
ክንህቦም ይግባእ ኢሎም።    
      

    ሓዋርያዊ መገሻ — ናብ ኤውሮጳ 
 

 ሊቀጳጳስ ኣቡነ መንግሥተኣብ ተስፋማርያም 
 

ብፁዕ ሊቀጳጳስ ኣቡነ መንግሥተኣብ ተስፋማርያም ሊቀጳጳሳት 
ዘበኤርትራ ካብ ዝሓለፈ 04 መስከረም ክሳዕ 05 ጥቅምቲ 2016 ንሓደ 
ወርሒ ኣብ ጀርመን ኣብ ዝተካየደ ናይ ቤተክርስትያን ገበርቲ ሠናይ 
ኣብያተ  ጽሕፈት  ኣኼባታትን ብተመሳሳሊ መንገዲ ኣብ ዓዲ ጥልያን 
ክበጽሑወን ዝገበሮም ኣብያተ ጽሕፈት ብምብጻሕ ዕላማ መገሻኦም 
ኣሳሊጦም። ብፁዕ ሊቀጳጳስ ካብ ዕለት 4 ክሳዕ ዕለት 15 መስከረም ኣብ 

 3 

 

 ምልክት ተሳትፎኦም ነቲ ዕላማ ብዓቕሞም ኣወፍዮም። 
 ብፁዕ ሊቀጳጳስ ኣብቲ ዝሰዓበ መዓልታት ማለት ካብ ሰኑይ  ክሳዕ 
ሰሉስ ኣብ ኣኬባ ካሪታስ፣ ካብ ሮቡዕ ክሳዕ ዓርቢ ከኣ ከም ኣባል ቤት 
ምኽሪ  ኣብ ኮያ ካቶሊካዊ ዩኒቨርስቲ ዝተካየደ ኣኼባን ኣብቲ 
10,850 ተማሃሮ ብዝተፈላለየ  ዓውደ ፍልጠት ብድፕሎማን 
ብዲግሪን ዶክተረይትን ዝተመረቐሉ ስነ ስርዓት ተሣቲፎም፣ ድሕሪ 
ሓደ መዓልቲ ሰንበት 30 ጥቕምቲ ነሥመራ ተመሊሶም። 
 

      ክብረ በዓል ቅ.ማርያም ዘሮዛርዮም       
 

 

ዓመታዊ ክብረ በዓል ደብረ ቅድስቲ ማርያም ዘሮዛርዮም ካቴድራለ 
ኣሥመራ ዓርቢ 7 ጥቅምቲ 2016 ዓ.ም፡ ካበየ ቁምስናታቶም ዝነገዱ 
ነጋድያን ብዙሓት ውሉደ ክህነትን ደናግልን ምእመናንን ኣብ 
ዝተረኽብሉ፡ ብናይ እቲ በዓል መስዋዕተ ቅዳሴን ካልእ መደባትን 
ተሰንዩ ብዓቢይ መንፈሳውነትን ዓጀብን ከቢሩ ዊዒሉ። 
 
ብዕለቱ ዓርቢ ንግሆ ድሕሪ ማኅሌት ዘሌሊት ክቡር ኣባ ሰሎሞን 
መሓረና፡ ካህን ሰበኻ ምስ ሰለስተ ለባስያን ዝመርሕዎ፡ ብዙሕ 
ሕዝቢ ከተማ ኣሥመራ ዝተሳተፎ፡ መስዋዕተ ቅዳሴ ብሥርዓተ 
ግዕዝ ዓሪጉ። ብድሕሪ እዚ ብሥርዓተ ግዕዝ ዝዓረገ ሓያሎ 
ምእመናን ዝተሳተፍዎ መስዋዕተ ቅዳሴ ብሥርዓት ላቲን ቀጺሉ። 
ኣብዚ ነቲ መሥዋዕተ ቅዳሴ ዝመርሑ ብፁዕ ሊቀጳጳስ ኣቡነ 
መንግሥተኣብ ተስፋማርያም ነበሩ፣፣ ሲዒቡ ከኣ ካብ 
ቤተክርስቲያን ካቴድራል ተበጊሱ፡ ብመቊጸርያ፡ ብእግዚኦታን 
ብቡራኬ ቅዱስ ቁርባንን ምዕሩግ ዑደት ተፈጸመ። 
 
ኣብዚ ድሙቕ በዓል ኣብ መወዳእታ ነጋድያን ኣብ ቅድሚ 
ቤተክርስቲያን ዘሎ ደረጃታትን ኣብ ፊቱ ዘሎ ጽላልን ኮፍ ምስ በሉ፡ 
ብፁዕ ሊቀጳጳ ኣቡነ መንግሥተኣብ  ብቛንቛ ጣልያንን ትግርይናን 
ኣብ ዘቕረብዎ ስብከቶም ገብርኤል መልኣኽ ንእግዚእት ማርያም 
“ሰላም ነኣኺ ኦማርያም ምልእተ ጸጋ እግዚኣብሔር  ምሳኺ ኢዩ”  
መድኃኒ  ክትወልዲ ኢኺ ቢሉ ምስ ኣበሠራ ኣነ ድኣ መን ኮይነ‘የ፣ 
ከመይ ኢሉ ከምዚ ይኸውን፣ቢላ ትሓትት፣ ናይ መንፈስ ቅዱስ 
ስራሕ ከምዝኾነ  ምስ ነገራ ግን “እነኹ ኣነ ባርያ እግዚኣብሔር እየ፣ 
ከምቲ ዝበልካዮ ይኹነለይ” ሕራይ ቢላ ንፍቓድ ኣምላኽ ትቕበል። 
እዚ መልሲ እግዚእትነ ማርያም ኣብ ታሪኽ ዓለም እቲ ዝዓበየ 
መልሲ እዩ። ብሕራይ ማርያም “ቃል ስጋ ኰነ ወሓደረ ላዕሌነ”  ቃል 
ስጋ ኰይኑ መድኃኔ ዓለም ናባና ወረደ ።  
 
 
 

ንሕና ከኣ ኣብ ሕይወትና  ብዝገጥመና  ኩሉ  ፍቓድካ ይኹን 
ክንብል እያ እግዚእትነ ማርያም ትምህርና ዘላ። በዚ ሎሚ ናይ 
ቅ.ማርያም ዘቅዱስ ሮዛርዮም በዓላ ክንውድሳ እንርከብ ዘሎና፣ 
ክርስቶስ ካብኣ ተወሊዱ ብሞቱን ትንሣኤኡን ስለዘድኃነና  ኢና። 
ኣብ መቊጸርያ 50 ግዜ  “ሰላም ንኣኪ ኦ ማርያም”  እናበልና  
ክንውድሳ  እንከለና ኣኽሊል ዕንባባ ኢና ነወፍየላ ዘሎና። እዚ ከኣ 
ናይ እምነት ስራሕ ኢዩ።  
 

ምስ ኣደኻ  ምዝራብ ከኣ ዘድክም ኣይኮነን ብምባል ሃናጺ ስብከቶም 
ዛዘሙ። ሲዒቡ  ጸሎት ናብ እግዚእትነ ማርያም ንግሥተ ሰላምን 
ቀሪቡ። ብከምዚ ዝበለ ምዕሩግ ኣገባብ ከኣ ሥርዓተ በዓል ደብረ 
ቅድስቲ ማርያም ዘቅዱስ ሮዛርዮም ‘ካቴድራለ’ ኣሥመራ 
ተፈጸመ። 
 

 

    
,, 

      
       ዓመታዊ ክብረ በዓል ቅዱስ ዳኒኤል ኮምቦኒ 
 
 

ሰኑይ 10 ጥቅምቲ 2015 ከኣ  ዓመታዊ ክብረ በዓል ቅዱስ ዳኒኤል 
ኮምቦኒ፡ ኣብ ውሽጢ ገዳም ዳኒኤል ኮምቦኒ ኣብ ዝርከብ ቤት ጸሎት 
ካህናትን ደናግልን፡ ብናይ ጸሎት ሳልስትን ንቅዱስ ዳኒኤል 
ኮምቦንን ሓዋርያዊ ስርሖምን ዝምልከት ኣስተምህሮታትን 
ኣስተንትኖን ብናይ ድሮ ብዙሓት ቤተክህነትን ተመሃሮ 
ዘርኣክህነትን ዘርኣምንኩስናታትን ሊቃውንቲ ያሬዳውያን 
መዘምራንን ዝተሳተፍዎ ድሙቕ ዋዜማን ማኅሌትን ተሰንዩ፣ 
ብኢዮቤል ውፉይ ሕይወተን ዝዘኽራ ሰውዓተ ደናግል ማዕሪጉ፡ 

ብፁዕ ሊቀጳጳስ ኣቡነ መንግሥተኣብ ተስፋማርያም ኣብ 
ዝተረኽብሉ፡ ብዓሰርተ ክልተ ለባስያም ካህናት ተሰንዮም 
ብዘዕረጉዎን  ብዙሓት ውሉደ ክህነትን ምእመናን ዝተሳተፍዎን 
መሥዋዕተ ቅዳሴን ከቢሩ ዊዒሉ።  
 

ድሕሪ ንባብ ቅዱስ ወንጌል ብፁዕ ሊቀጳጳስ ኣቡነ መንግሥተኣብ 
ኣብ ስብከቶም ነቲ “ደድሕረይ ኪስዕብ ዝደሊ ገዛእ ርእሱ ይመንን፣ 
መስቀል ኣልዒሉ ኸኣ ይስዓበኒ። እቲ ንሕይወቱ ኼድኅና ዚደሊ 
ኼጥፍኣ እዩ፣ እቲ ንሕይወቱ ምእንታይን ምእንቲ ወንጌልን 
ዜጥፍኣ ግና ኼድኅና እዩ። ንሰብ ኩሉ ዓለም ረቢሑ ነፍሱ እንተ 

ኣጥፍኣ እንታይ ይጠቕሞ፣ ሰብከ በጃ ነፍሱ እንታይ ዘይምሃበ፣” 
ዝብል ቃል ቅዱስ ወንጌል ጠቒሶም፣ ምስ ሕይወት ቅዱስ ዳንኤል 
ኮምቦኒ ብምዝማድ ሕወይት ቅዱስ ዳንኤል ኮምቦኒ ብመስቀል 
ዝተኸበ’ዩ። ንሶም ባዕሎም‘ውን “ስራሕ ኣምላኽ ኣብ እግሪ 
መስቀል ኢዩ ዝጅምር ዝዓብን ዝፈርን ‘ይብሉ። እዚ ከኣ ቅዱስ 
ዳኒኤል ንመስቀል ክንደይ ይፈትውዎ ከም ዝነበሩ ዝገልጽ ኢዩ። 

ቅሩብ መዓልቲ ቅድሚ ሞቶም‘ውን ምእንቲ ከምቲ ኣብ ናይ ሎሚ 
ወንጌል ዝተነበልና፡ ኢየሱስ እግዚኣብሔር ክሳዕ ሓመድ ዝልሕስ 
ድሉው’የ” በሉ። መስቀል ዘይብሉ ሕይወት፣ ክርስትና ኣይኮነን። 
መስቀል ዘይብሉ ሕወይት ቅዱስ ኪኸውን ኣይኽእልን’ዩ። 
መስቀል ዘይብሉ ስራሕ’ውን ካብ እግዚኣብሔር ስለ ዘይኮነ 
ክዕወት ኣይኽእልን’ዩ ኢሎም። 

ኣብ መወድእታ  ከኣ ነተን ኣብዚ ክብረ በዓል ናይ 70,60,50,25 
ዓመት ኢዮቤል ውፉይ ሕይወተን ዘብዓላ ደናግል ኮምቦኒ በቲ 
ንቤተክርስቲያን ዝሃብኦ ኣገልግሎት ኣመጉሶም፣ ንዚመጽእ 
ሕይወተን ከኣ ብዝበለጸ ቅድስና ሠናይ ምንዮቶም ገሊጾም። 
እተን ኣብዚ ዓመታዊ ክብረ በዓል ቅዱስ ዳኒኤል ኮምቦኒ ናይ 
70,60,50,25 ዓመት ኢዮቤል ውፉይ ሕይወተን ዘብዓላ  
ደናግል ኮምቦኒ፣- 

1. እናቴ ዳኒኤላ ሃይሉ 70 ዓመት  
2. እናቴ ጃኒና ፉልከ 60 ዓመት  
3. እናቴ ውዳሴማርያም ተስፋዮሓንስ 50 ዓመት  
4. እናቴ ለተዳዊት ኣብርሀ 50 ዓመት   
5. እናቴ ወይነዝጊ በራኺ 50 ዓመት   
6. እናቴ ኤልሳ ተወልደ 50 ዓመት  
7. እናቴ ኣኸበረት ተወልደ 25 ዓመት ነበራ፣፣ 
 

ዝኽሪ ዕለተ ኣዋጅ ቅድስና፡ ቅዱስ ሎዶቪኮ ፓቮኒ  
 

 

16 ጥቅምቲ 2016 ዓ.ም ናይቶም መፍቀሪ ድኻታትን 
ዘኽታማትን ቆልዑን መንእሰያትን ዝኾኑ ኣባ ሎዶቪኮ 
ፓቮኒ ኣብ ቅድስቲ መንበር፡ ብኣፍ ብፁዕ ወቅዱስ ር.ሊ.ጳ. 
ኣቡነ ፍራንቸስኮስ ዝተኣወጀሉ ዕለት ምንባሩ፡ ንማሕበር ደቂ 
ንጽሕቲ ድንግል ማርያም ፓቮናውያን ዕዝዝቲ ናይ ሓጎስን 
ምስጋናን መዓልቲ ኮይና ሓሊፋ። 
 

ኣብዚ ዕለት’ዚ ምስቲ ኣብ ከተማ ቫቲካን ዝተኻየደ ስነ-
ስርዓት ኣዋጅ ቅድስና ተሳንዩ ዝኸይድ ብጸሎት ሳልስትን 
ንታሪኹን መንፈሳውነቱን ዝገልጽ፡ታሪኽ ቅዱስ ሎዶቪኮ 
ፓቮንን ዝመስረታ ማሕበሩን፡ ቅዱስ ሎዶቪኮ ፓቮኒ ኣቦ 
ድኻታት ዘኽታማት ቆልዑን መንእሰያትን፡ መንፈሳውነት 
ቅዱስ ሎዶቪኮ ፓቮኒ ዝብል ኣስተምህሮታትን ካልእ 
ምስንዳዋትን ክግበር ድሕሪ ቀንዩ፡ ኣብ ዕለቱ ሰንበት 16 
ጥቅምቲ ከኣ ብፁዕ ሊቀጳጳስ ኣቡነ መንግሥተኣብ 
ተስፋማርያም ሊቀጳጳሳት ዘበኤርትራ፡ ምስ  30 ለባስያን 
ካህናት ዝመርሕዎ ናይ ምስጋና መስዋዕተ ቅዳሴ ዓሪጉ። 
ኣብዚ ኣባላት ዝተፈላለያ ማሕበራት ቤተክህነትን ደናግልን 
ተመሃርትን፡ ምእመናንን ብብዝሒ ዝተሳተፍዎ ኣብ ርእሰ 
ኢድባራት ኪዳነ ምሕረት ኣሥመራ ዝዓረገ መስዋዕተ ቅዳሴ፡ 
ክልተ ኣባላት ማሕበር ፓቮናውያን ደቂ ንጽሕቲ ድንግል 
ማርያም፡ ኣባ የማነ ሱልጣንን ኣባ ወልደኣብ ፍረን፡ ብኢድ ብፁዕ 
ሊቀጳጳስ ኣቡነ መንግሥተኣብ መዓርገ ክህነት ተቐቢሎም። 
  

ኣብቲ በዚ ክልተ ምኽንያት ብዓብይ ክብሪ ዝዓረገ መስዋዕተ 
ቅዳሴ፡ ድሕሪ ንባባ ቅዳስ ወንጌል ብፁዕ ሊቀጳጳስ ምስ ናይ 
ዕለቱ ቃል ወንጌል ኣተሓሒዞም ብዛዕባ ቅዱስ ሕይወት ኣባ 
ሎዶቪኮ ፓቮኒንን ኣገልግሎት ክህነትን ኣመልኪቶም 
ንምእመናን ኣብ ዘሰምዕዎ ስብከት፡ በዓለ እግዚእ ሰንበት ኣብ 
ርእሲ ምዃኑ፡ ር.ሊ.ጳ. ፍራንቸስኮስ ኣብ ሮማ ነቶም ኣብ 
2002 “ብፁዕ” ዝተባህሉ ኣባ ሎዶቪኮ ፓቮኒ፡ ነቲ ናብ ቅድስና 
ዘብጽሖም ታሪኽ ሕይወቶምን ዝፈጸምዎ ተኣምራትን 
ቅርያትን ብምስማዕ፡ ነዞም ብመሎኮታውያን ኃይላት 
ብተስፋ፡ ብእምነት፡ ብፍቕሪ ሃብታም ዝነበሩ ቅዱስ መነኮስ 
ኣማላድነቶም ክንልምንን ኣሰሮም ክንክተልን ቅድስናኦም 
ንመላእ ቤተክርስትያን ይእውጁልና ኣለው። 


